
Bhal fi zmien il-profeta Goel, illum ukoll fost il-popli jistagsu b’referenza ghalina l-Insara: “Fejn hu
Alla taghhom?” (2:17). Ir-Randan huwa zmien providenzjali biex ahna nwiegbu ghal din il-mistogsija
dwar fejn hu Alla taghna!

Imma biex inwiegeb ghal din il-mistogsija, irrid inkun naf min hu Alla taghna. Ghax ghal xi whud kif
jghid San Pawl “alla taghhom hija zagghom” (Fil. 3,19). Mifnijin mill-mentalitd materjalista ta’
zminijietna, uhud huma mhedijin biex jissodisfaw il-htigijiet materjali u minhabba f’hekk jitraskura
aspetti ohra importanti tal-hajja. Gest avzana li 1-bniedem mhux bil-hobz biss jghix imma b’kull
kelma li tohrog minn fomm Alla. L-ezer¢izzju tas-sawm li 1-Knisja tipproponilna matul ir-Randan
ghandu jghinna nrawmu fina certa dixxiplina biex lil gisimna ma naghtuhx dak li jrid imma dak li
ghandu bzonn.

Ohrajn jaslu biex jgisu bniedem iehor daqs Alla. Mhux darba jew tnejn il-bniedem nehha lil Alla min
n nofs u gieghed lilu nnifsu! It-tqeghid tal-irmied fuq rasna f’Ras ir-Randan ghandu tifsira profonda
hafna ghax niftakru li trab konna u trab ser nergghu nsiru. Tassew miskin dak il-bniedem li ma
jaghrafx li huwa hlejqa li ghandha 1-bidu u t-tmien!

Mela min hu Alla taghna? Alla taghna huwa dak li kellemna dwaru Gesu Kristu: dak Alla li tant habb
lid-dinja li taha lil Ibnu 1-wahdieni biex kull min jemmen fiH isalva. Kif jiddeskrivih il-Profeta, Alla
“huwa twajjeb u hanin, tqil biex jinkorla, u kollu tjieba; u jisghobbih ghall-hazen” (Goel 2,16). Fi
kliem San Pawl “dak li ma kienx jaf x’inhu dnub, Alla ghamlu dnub ghalina” (2Kor 6.1), fis-sens li lil
Gesu li ma kellu ebda htija, Alla ppermettielu li jgarrab il-passjoni u l-mewt biex jifdina mid-dnub
taghna. Huwa ghalhekk 1i fl-ahhar Ittra Pastorali taghna l-Isqfijiet ghamilna sejha biex matul ir-
Randan ingeddu l-laqgha personali taghna ma’ Gesu Kristu.

Gesu huwa 1-Kelma Eterna li fil-milja taz-zmien saret laham — “il-Verb sar bniedem u ghammar
fostna”. Ghalhekk fir-Randan il-Knisja taghmlilna sejha gawwija biex niltagghu ma’ din il-Kelma
kemm bis-smiegh jew il-qari attent tal-Iskrittura kif ukoll bis-sehem taghna fil-prietki tal-Ezerc¢izzi li
jkollna fl-erba’ gimghat li gejjin.

Ghal mistogsija dwar fejn jinsab Alla taghna wiehed facli jwiegeb li Alla gieghed fit-tabernaklu jew
fil-knisja. Forsi wiehed iwiegeb bir-risposta li tghallimna fil-Katekizmu: Alla jinsab fis-sema, fl-art u
kullimkien! Imma hasra jekk nillimitaw 1-prezenza t’Alla ghal dawn il-postijiet biss u ninsew li Alla
jghammar ukoll fil-qalba tal-galb taghna. Kull galb umana hija tinda li tilga’ 1-prezenza t’ Alla! Il-qalb
tal-bniedem ghandha tieqa miftuha fuq l-eternita. Ghalhekk meta l-profeta jishaq li ghandna néarrtu
gqlubna u mhux ilbiesna qieghed jghidilna biex nifthu galbna mhux tant biex Alla jidhol fiha
dagskemm biex ahna niskopru din il-prezenza ta’ Alla fiha. Il-Knisja tistedinna biex matul ir-Randan
infittxu nghozzu aktar dawk il-waqtiet ta’ talb ghaliex fit-talb il-qalb tal-bniedem titkellem mal-Qalb
ta’ Alla. Ghalhekk xieraq li f’dawn il-gimghat 1i gejjin nippruvaw noholqu ftit aktar spazju ghat-talb
kemm fil-programmi personali taghna kif ukoll bhala familja.

Hafna drabi n-nies jistaqsu fejn hu Alla taghna jekk kemm-il darba fil-hajja taghna ta’ kuljum ahna
nibgghu lura milli naghtu xhieda tat-twemmin taghna fih jekk mhux ukoll gie li naghtu ezempji
hziena. Il-fidi minghajr ghemejjel hija fidi mejta. Jekk Alla gieghed fejn hemm l-imhabba, in-nugqgas
tal-imhabba jista’ jkun indizju li Alla wkoll huwa assenti. Ghalhekk 1-ghemejjel ta’ karita li tistedinna
naghmlu I-Knisja matul ir-Randan huma ghodda tajba biex min jara dawn 1-ghemejjel ikollu konferma
li dak Alla li ahna nqimu huwa prezenti f’dak 1-att ta’ karita. Tl-generozita li nuru ma’ min hu fqir u
fil-bzonn hija manifestazzjoni ta Alla li jhobb.



Nitlob lill-Ispirtu t’Alla jieqaf maghna matul il-gimghat li gejjin halli r-Randan bit-tahrig helu li
jipproponilna verament ikun mument ta’ grazzja biex naghrfu ahjar lil Alla. Din il-konverzjoni biex
inkunu nsara awtentici nehtiguha biex hekk inkunu nistghu naghtu xhieda ghalih fil-hajja ta’kuljum.



